К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса войтырӧс доръян да неминучаысь видзан 
комитет йылысь” Коми Республикаса Веськӧдлан котырлӧн 2015 во 
ӧшым тӧлысь 9 лунся 510 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса войтырӧс доръян да неминучаысь видзан комитет йылысь” Коми Республикаса Веськӧдлан котырлӧн 2015 во ӧшым тӧлысь 9 лунся 510 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         Г. Рубцова
Сыктывкар
2020 вося лӧддза-номъя тӧлысь 23 лун
317 № 
Коми Республикаса Веськӧдлан котырлӧн
2020 во лӧддза-номъя тӧлысь 23 лунся 317 №-а шуӧм дорӧ
СОДТӦД
“Коми Республикаса войтырӧс доръян да неминучаысь видзан 
комитет йылысь” Коми Республикаса Веськӧдлан котырлӧн 
2015 во ӧшым тӧлысь 9 лунся 510 №-а шуӧмӧ пыртӧм
ВЕЖСЬӦМЪЯС
“Коми Республикаса войтырӧс доръян да неминучаысь видзан комитет йылысь” Коми Республикаса Веськӧдлан котырлӧн 2015 во ӧшым тӧлысь 9 лунся 510 №-а шуӧмын:
Коми Республикаса войтырӧс доръян да неминучаысь видзан комитет йылысь положениеын, мый вынсьӧдӧма шуӧмӧн (1 №-а содтӧд):
1) 1 да 6 пунктъясын “олысьясӧс да мутасъяс” кывъяс водзын содтыны “войтырӧс доръян,” кывъяс;
2) 9 пунктса 3 пунктув гижны тадзи:
“3) котыртны да збыльмӧдны дінму тшупӧдын войтырӧс доръян мероприятиеяс;”;
3) 10 пункт гижны тадзи:
“10. Тайӧ Положениелӧн ІІ юкӧдын индӧм могъяс збыльмӧдӧм могысь Комитет пӧртӧ олӧмӧ татшӧм канму уджъяс:
1) дасьтӧ да сетӧ Коми Республикаса Юралысьлы, Коми Республикаса Веськӧдлан котырлы войтырӧс доръян, Коми Республикаса олысьясӧс да мутас неминучаысь видзан, пӧжарысь видзчысьӧмсӧ могмӧдан юкӧнын нормативнӧй инӧда акт балаяс;
2) дасьтӧ да сетӧ Коми Республикаса Юралысьлы вынсьӧдӧм вылӧ Коми Республикаса войтырӧс доръян да олысьясӧс видзан план бала, быд во стӧчмӧдӧ сійӧс;
3) дасьтӧ да сетӧ Коми Республикаса Юралысьлы вынсьӧдӧм вылӧ  Коми Республикаса войтырӧс дорйӧмсӧ дасьтан план бала, быд во стӧчмӧдӧ сійӧс;
4) дасьтӧ Коми Республика мутасын меститчысь зэв тӧдчана объектъяс дорйӧмсӧ кыпӧдан план;
5) котыртӧ Коми Республикаса войтырӧс доръян да олысьясӧс видзан план уджӧ пыртігӧн мероприятиеяс дінму тшупӧдын нуӧдӧмсӧ урчитӧм уджмогъяс серти;
6) дасьтӧ Коми Республикаын войтырӧс дорйӧм йылысь быдвося канму докладӧ материалъяс да сетӧ найӧс Россия Федерацияса войтырӧс доръян, неминучаысь видзан да ускӧттьӧ бӧрын лоӧм колясъяссӧ бырӧдан министерствоӧ;
7) нуӧдӧ Комитетын войтырӧс дорйӧм серти мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, кутшӧмӧс вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
8) урчитӧ да нуӧдӧ Коми Республика мутасын войтырӧс дорйӧм серти дінму тшупӧда мероприятиеяс збыльмӧдӧмсӧ могмӧдысь организацияяслысь лыддьӧг;
9) нуӧдӧ войтырӧс доръян объектъяслысь учёт, кутшӧмъяс меститчӧны Коми Республика мутасын;
10) урчитӧ видзӧдан да лабораторнӧя контролируйтан везлӧн республикаса мутас везувлӧн учреждениеяслысь составсӧ да юрнуӧдӧ тайӧ системаувлӧн уджӧн;
11) дасьтӧ да сетӧ Коми Республикаса Веськӧдлан котырлы вынсьӧдӧм вылӧ Коми Республикаын организацияяслысь лыддьӧг, кодъясӧс урчитӧм пӧрадокын пыртӧма войтырӧс дорйӧм серти категорияясӧ;
12) нуӧдӧ Коми Республикаса Юралысьлысь да Коми Республикаса Веськӧдлан котырлысь содтӧд веськӧдлан пункт пыр дасьӧн видзӧм серти мероприятиеяс, сы лыдын материально-техническӧя могмӧдӧм серти;
13) дасьтӧ да сетӧ Коми Республикаса Юралысьлы Коми Республикаса олысьясӧс разӧдан да эвакуируйтан план бала, быд во стӧчмӧдӧ сійӧс;
14) котыртӧ да техническӧя могмӧдӧ Коми Республикаса эвакуационнӧй комиссиялысь уджсӧ;
15) котыртӧ олысьясӧс, материальнӧй да культурнӧй озырлун безопаснӧй районъясӧ эвакуируйтӧм кежлӧ, найӧс меститӧм, лёктор улӧ веськалӧм олысьяссӧ медводз могмӧдӧм вылӧ колана бурдӧдан да мукӧд учреждение лӧсьӧдӧм кежлӧ дасьтысьӧм серти мероприятиеяс планируйтӧмсӧ;
16) дасьтӧ да сетӧ Коми Республикаса Веськӧдлан котырлы вынсьӧдӧм вылӧ Коми Республика мутасын неминучаысь ӧлӧдӧм да найӧс бырӧдӧм серти план бала, быд во стӧчмӧдӧ сійӧс;
17) пырӧдчӧ неминучаысь ӧлӧдӧм да найӧс бырӧдӧм серти Коми Республикаын муниципальнӧй юкӧнъяслысь планъяс видлалӧмӧ;
18) котыртӧ Коми Республика мутаслысь безопасносьт серти паспорт дасьтӧмсӧ;
19) дасьтӧ да сетӧ Коми Республикаса Веськӧдлан котырлы вынсьӧдӧм вылӧ войтырӧс доръян, неминучаысь ӧлӧдан да найӧс бырӧдан, пӧжарысь видзчысьӧмсӧ да ва объектъяс вылын йӧзлысь безопасносьтсӧ могмӧдан юкӧнын Коми Республикаса шӧр мероприятиеяслысь план бала;
20) котыртӧ да техническӧя могмӧдӧ Коми Республикаса неминучаысь ӧлӧдӧм да найӧс бырӧдӧм да пӧжарысь видзчысьӧмсӧ могмӧдӧм серти комиссиялысь уджсӧ;
21) дасьтӧ Вӧр-ва да техногеннӧй сяма неминучаысь Коми Республикаса олысьясӧс да мутасъяс видзӧм йылысь быдвося канму докладӧ материалъяс да сетӧ найӧс Россия Федерацияса войтырӧс доръян, неминучаысь видзан да ускӧттьӧ бӧрын лоӧм колясъяссӧ бырӧдан министерствоӧ;
22) котыртӧ войтырӧс доръян, неминуча дырйи дорйысян ногъясӧ да действиеясӧ велӧдан юкӧнын да пӧжарысь видзчысян юкӧнын олысьясӧс дасьтӧмсӧ;
23) котыртӧ да нуӧдӧ учениеяс, тренировкаяс да войтырӧс дорйӧм серти мукӧд планӧвӧй мероприятие, неминучаысь видзан юкӧнын да пӧжарысь видзчысян юкӧнын учениеяс да тренировкаяс серти уджъяс;
24) видзӧдӧ Коми Республика мутасын войтырӧс дорйӧм, муниципалитеткостса да дінму тшупӧда неминучаяс бырӧдӧм вылӧ материальнӧй ресурсъяслысь резерв лӧсьӧдӧм, кутӧм, чукӧртӧм, видзӧм, наӧн вӧдитчӧм да найӧс содтӧм бӧрся;
25) дасьтӧ да сетӧ Коми Республикаса Веськӧдлан котырлы олысьясӧс экстреннӧя тӧдмӧдан зонаяслысь мудор урчитӧм серти вӧзйӧмъяс;
26) лӧсьӧдӧ да вӧдитчыны пыр дасьӧн кутӧ неминучаяс йылысь, военнӧй действиеяс нуӧдігӧн либӧ тайӧ действиеяс вӧсна лоӧм лёкторъяс йылысь олысьясӧс тӧдмӧдан да налы юӧртан системаяс;
27) котыртӧ да материально-техническӧя могмӧдӧ Коми Республикаын терроризмлы паныд удж нуӧдысь комиссиялысь (комиссиялӧн Аппаратлысь) уджсӧ;
28) нуӧдӧ терроризмысь да экстремизмысь ӧлӧдӧм, налысь колясъяс чинтӧм серти мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;
29) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй план серти мероприятиеяс да Коми Республика мутасын терроризм идеологиялы паныд удж нуӧдӧм серти мукӧд мероприятие;
30) котыртӧ “112” ӧтувъя номер серти экстреннӧй оперативнӧй службаяс корӧм могмӧдан системаӧн вӧдитчӧмсӧ;
31) збыльмӧдӧ Россия Федерацияса оланпастэчас да Коми Республикаса оланпастэчас серти дінму, муниципалитеткостса да муниципалитет тшупӧда неминучаысь олысьясӧс да мутасъяс видзан юкӧнын канмусянь дінму дӧзьӧр;
32) могмӧдӧ радиоактивнӧй веществояс да радиоактивнӧй шыбласъяс канму учёт вылӧ босьтан да на бӧрся видзӧдан система серти Коми Республика мутасын радиоактивнӧй веществояс да радиоактивнӧй шыбласъяс канму учёт вылӧ босьтӧмсӧ да на бӧрся видзӧмсӧ;
33) лӧсьӧдӧ да нуӧдӧ Коми Республикалысь радиационно-гигиеническӧй паспорт;
34) пӧртӧ олӧмӧ “Собраниеяс, митингъяс, демонстрацияяс, шествиеяс да пикетированиеяс йылысь” Федеральнӧй оланпаслӧн 12 статьяӧн урчитӧм уджмогъяссӧ уна йӧза мероприятие нуӧдӧм йылысь уведомление босьтӧм бӧрын “Коми Республикаын уна йӧза мероприятиеяс нуӧдан ӧткымын юалӧм йылысь” Коми Республикаса Оланпасӧн урчитӧм случайясын;
35) урчитӧ Коми Республикаын уна йӧза мероприятиеяс, кутшӧмъясӧс котыртӧны “Собраниеяс, митингъяс, демонстрацияяс, шествиеяс да пикетированиеяс йылысь” Федеральнӧй оланпас серти, нуӧдан кадколастӧ гражданалӧн уна йӧза чукӧртчанінъясбердса мутасъяслысь мудоръяс, татшӧм мероприятиеяс нуӧдӧмсӧ сӧгласуйтӧмӧн;
36) урчитӧ Комитетса чина йӧзлысь лыддьӧг, кодъяслӧн эм инӧд лӧсьӧдны административнӧй инӧд торкалӧмъяс йылысь сёрнигижӧдъяс “Коми Республикаын административнӧй кывкутӧм йылысь” Коми Республикаса Оланпас серти;
37) видлалӧ “Коми Республикаын административнӧй кывкутӧм йылысь” Коми Республикаса Оланпасӧн урчитӧм административнӧй инӧд торкалӧмъяс йылысь делӧяс;
38) пӧртӧ олӧмӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да босьтысьлысь уджсӧ сьӧм юкӧнын, кутшӧмӧс урчитӧма Комитет, канму учреждениеяс видзӧм да Комитетлы сетӧм уджъяс збыльмӧдӧм вылӧ;
39) урчитӧ Неминучаысь да ускӧттьӧысь ӧлӧдӧм да на бӧрын лоӧм колясъяссӧ бырӧдӧм серти Коми Республикаса Веськӧдлан котырлӧн резервнӧй фондысь коран сьӧмкуд ассигнование мындасӧ подулалысь документъяслысь формаяссӧ;
40) видлалӧ шыӧдчӧмъяс да документъяс, кутшӧмъяс подулалӧны Неминучаысь да ускӧттьӧысь ӧлӧдӧм да на бӧрын лоӧм колясъяссӧ бырӧдӧм серти Коми Республикаса Веськӧдлан котырлӧн резервнӧй фондысь коран сьӧмкуд ассигнование мындасӧ, да ыстӧ Коми Республикаса неминучаысь ӧлӧдӧм да найӧс бырӧдӧм да пӧжарысь видзчысьӧмсӧ могмӧдӧм серти комиссияӧ лӧсялана кывкӧртӧд, своднӧй кывкӧртӧд;
41) пӧртӧ олӧмӧ олысьясӧс да мутасъяс неминучаысь видзан юкӧнын да Комитетлысь удж могмӧдӧм вылӧ Коми Республикаса канму могъяс вылӧ вузӧс, уджъяс, услугаяс ньӧбӧм серти канму заказчиклысь уджсӧ;
42) могмӧдӧ Коми Республикаса канму могъяс вылӧ вузӧс, уджъяс, услугаяс ньӧбигӧн индӧм закупкаяс серти донъяс да вузӧс номенклатура (услуга сикасъяс) серти мониторинг нуӧдӧмсӧ, прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да администрируйтӧмсӧ;
43) нуӧдӧ Россия Федерацияса оланпастэчас да Коми Республикаса нормативнӧй инӧда актъяс серти йӧзӧдны позьтӧм нога юӧртан ресурсъяс, сы лыдын аспас, а сідзжӧ канму гусяторйӧ пырысь тӧдмӧгъяс, дорйӧм серти мероприятиеяс;
44) вӧчӧ Россия Федерацияса оланпастэчас серти юӧр техническӧя дорйӧм серти уджъяс;
45) котыртӧ урчитӧм уджмогъяс серти Коми Республика мутасын пӧжарысь видзчысян мераяс вӧчӧмсӧ да збыльмӧдӧмсӧ;
46) нуӧдӧ Комитетын да канму учреждениеясын пӧжарысь видзчысян мераяс могмӧдӧм серти мероприятиеяс;
47) нуӧдӧ Комитетлысь архивнӧй документъяс чукӧртӧм, видзӧм, найӧс учётӧ босьтӧм да наӧн вӧдитчӧм серти удж;
48) котыртӧ Комитетлӧн удж йылысь юӧрӧн вӧдитчыны позянлунсӧ;
49) нуӧдӧ Коми Республика мутасын удж видзан юкӧнын канму политикалӧн медшӧр нырвизьяс збыльмӧдӧм серти мероприятиеяс компетенцияын, кутшӧмӧс урчитӧма “Удж видзан юкӧнын ӧткымын юалӧм йылысь” Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
50) нуӧдӧ мобилизационнӧй дасьлун да мобилизация, воинскӧй учёт да Комиссияса уджалысьясӧс бронируйтӧм серти мероприятиеяс, координируйтӧ да видзӧдӧ канму учреждениеясын мобилизационнӧй дасьлун, воинскӧй учёт да бронируйтӧм серти мероприятиеяс;
51) сетӧ вермытӧмъяслы позянлун мытшӧдтӧг пырны социальнӧй, инженернӧй да транспорт инфраструктура объектъясӧ, сы лыдын мыйяс лоӧны культура озырлун объектъясӧн, кутшӧмъяс пырӧны канму учреждениеяслӧн оперативнӧй веськӧдлӧм улӧ;
52) пырӧдчӧ Коми Республика мутасын добровольчество (волонтёрство) юкӧнын канму политика збыльмӧдӧмӧ;
53) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, кутшӧмъясӧс пыртӧма Комитетлӧн удж юкӧнӧ, “Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь” Россия Федерацияса Президентлӧн 2011 во рака тӧлысь 28 лунся 352 №-а Индӧд збыльмӧдӧм серти;
54) збыльмӧдӧ Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти мукӧд удж.”.
Габова 11136
